
COMENTARIO DUN MAPA DOS RECURSOS HÍDRICOS DE ESPAÑA

A auga é un elemento esencial para
todos os ecosistemas naturais e para un gran
número de actividades humanas. As augas do
territorio español están condicionadas por
unha gran variedade de factores físicos e
humanos.

O clima desempeña un papel destacado,
xa que a auga dos ríos, lagos e acuíferos
procede das precipitacións. Debido a isto
existe un claro contraste entre a España
húmida de precipitacións suficientes, e a
España seca, de acusada seca estival.

O relevo e a topografía inflúen
notablemente na organización das concas
hidrográficas, na capacidade erosiva dos ríos
e na formación de lagos e acuíferos.

A litoloxía, é dicir, o tipo de rocha e as súas características, pode favorecer a escorrentía
superficial (caso das arxilas impermeables) ou, polo contrario, facilitar a infiltración da auga e a
formación de acuíferos (caso das calcarias).

A vexetación inflúe no equilibrio hídrico, xa que actúa como pantalla protectora fronte á radiación
e disminúe a evaporación.

O ser humano consume auga para o abastecemento e a rega e intenta compensar este gasto
mediante a construcción de obras regularizadoras, como encoros, transvasamentos, etc.

En España, os recursos hídricos dispoñibles (43.340 hm3) son superiores ás demandas totais
(37.029 hm3). Esta diferenza considérase pequena no caso de compararse coa doutros países
europeos. Ademais, cómpre ter en conta que a auga dispoñible é un recurso desigualmente repartido.

Unha parte da auga procedente das chuvias ou da fusión da neve discorre por unha superficie
da terra, outra parte evapórase e outra fíltrase no subsolo formando acuíferos. Enténdense por conca
hidrográfica o conxunto de terras e de acuíferos que achegan as súas augas ao curso dun mesmo
río; o caudal fluvial e o seu réxime dependen da cantidade de auga que recibe a súa conca ao longo
do ano. Coa excepción dos ríos do Norte de España, a maioría dos nosos ríos presentan un réxime
fluvial irregular, con enchentes en época de chuvias ou de desxeo e con notables estiaxes.

As concas fluviais ordénanse segundo as vertentes onde desembocan as súas augas.
Distínguense entre ríos da vertente cantábrica e galega, ríos da vertente atlántica e ríos da vertente
mediterránea. O basculamento da Meseta cara ó oeste provoca que na Península Ibérica existe unha
gran disimetría entre as vertentes atlántica e cantábrica (na que desembocan o 69% dis ríos
peninsulares) e a vertente mediterránea (na que desagua o 31% restante). Existen concas con claros
excedentes (Norte, Douro, Texo e Ebro), concas con equilibrio entre recursos e demanda (as demais
concas atlánticas e a do Pirineo Oriental) e concas con déficits evidentes (as restantes concas
mediterráneas).

Os lagos son masas de auga doce ou salgada acumuladas en zonas deprimidas que alcanzan
certa profundidade. En España están catalogados un total de 2.474 lagos. Este dato non implica unha
gran riqueza lacustre, dada a escasa dimensión destes e, en moitos casos, o seu carácter estacional.
Ademais, a súa vida adoita ser curta, pois acaban colmatándose polas achegas dos ríos e das terras
dos arredores e por prácticas humanas inadecuadas.



Os humidais son extensións de terreo cubertas por augas pouco profundas, en moitos casos de
maneira intermitente, pois o seu nivel baixa e mesmo poden chegar a desaparecer. Os humidais
inclúen lagos, marismas, deltas, albufeiras e turbeiras (áreas inundadas onde a abundante vexetación
vaise incorporando ó solo e carbonizando lentamente por falta de osíxeno). Os humidasis teñen un
grande interese biolóxico e entre os máis destacados encóntranse os do Parque Nacional de “Las
Tablas de Daimiel” (Ciudad Real), as marismas do Guadalquivir, o delta do Ebro e as albufeiras de
Valencia e do Mar Menor.

Os acuíferos son bolsas de auga subterránea que se forman cando as augas de precipitación se
infiltran, atopan un estado impermeable e se acumulan sobre el. Poden descargar as súas augas a
través de ríos e mananciais ou directamente no mar. Na actualidade, a Península Ibérica conta con
máis de catrocentos acuíferos. Encóntranse principalmente nas depresións terciarias (Douro, Texo,
GuadianaI, nas proximidades e nas cabeceiras montañosas húmidas dos principais ríos. As súas
augas presentan ventaxes fronte ás augas superficiais xa que xeralmente carecen de organismos
nocivos, polo que non precisan tratamento para o seu uso. Os seus principais problemas son a
sobreexplotación e a crecente contaminación pola acción humana.

A auga é un recurso esencial que se emprega en numerosas actividades humanas. Os dous usos
da auga máis importantes polo volume que requiren son: agrícolas e gandeiros, e urbanos e
industriais. 

O consumo de auga en España para usos agrícolas é superior ao 80% da auga dispoñible e esta
demanda vaise incrementando debido á progresiva extensión dos regadíos. Hoxe en día, irrígase
aproximadamente o 14% das terras cultivadas. É evidente que o regadío aumenta a productividade
da terra, permitindo unha diversificación de cultivos, pero a auga para usos agrícolas e gandeiros
presenta algúns problemas para a sustentabilidade dos recursos hídricos coma o da contaminación
causada por fertilizantes químicos e insecticidas.

Contrariamente ao que se adoita pensar, o consumo para usos urbanos e industriais presenta
unha demanda de auga moi inferior á do consumo agrario. Máis que para o proceso de producción,
a maioría das industrias precisa auga para os procesos de refrixeración da súa maquinaria ou para
a limpeza e a eliminación de residuos.

A provisión de auga para usos domésticos é prioritaria e presenta elevadas esixencias de
calidade porque debe ser potable. O gasto europeo medio por persona e día é de 200 litros de agua,
con elevadas subas durante a estación estival.

En España, as subministracións domésticas e urbanas adoitan combinar augas fluviais con augas
de acuíferos. O principal problema é a insuficiente garantía de abastecer moitas cidades españolas,
o que provoca severas restriccións en épocas de seca. O crecemento de urbanizacións nas zonas
litorais mediterráneas e os complexos turísticos convertéronse, nalgúns casos, nun grave problema
polo incremento do consumo de auga que se produce na época de ano no que hai menos
dispoñibilidade (verán).

A política hidráulica ten como fin regular e xestionar os recursos hídricos e intentar paliar os
problemas que lles afectan. A regulación lévase a cabo mediante a Lei de augas, que establece que
todas as augas superficiais e os leitos polos que circulan pertence á nación. A xestión dos recursos
realízase mediante políticas hidráulicas que teñen como obxectivo aumentar os recursos, previr as
inundacións, mellorar a calidade da auga, disminuír a demanda con medidas de aforro e de nova
utilización e impulsar a investigación. Os plans hidrolóxicos de conca determinan as obras necesarias
en cada conca e o Plan Hidrolóxico Nacional coordina os plans das concas e indica as actuacións
para regular os recursos hídricos en todas elas.

As obras hidráulicas son as infraestructuras creadas para regular os recursos hídricos e mellorar
a calidade da auga. Para regular os ríos construíronse numerosos encoros, canles e
transvasamentos. Os encoros son grandes estensión de auga almacenada artificalmente medienta
e construcción dunha presa (barreira transversal á corrente). En todos os ríos principais se realizaron



presas aproveitando a topografía abrupta pola que discorren moitos deles. A maioría dos encoros
destínanse a producción de electricidade e a paliar a escaseza crónica de auga.

As canles de distribución destínanse preferentemente a abastecer os núcleos de poboación, as
industrias e a rega. Os transvasamentos son transferencias de auga entre concas excedentarias e
deficitarias. Na actualidade funcionan 38, entre os que destaca o transvasamento Texo-Segura.
Algúns xeran conflictos entre as zonas receptoras e as zonas orixinarias da agua, reticentes a ceder
os seus recursos.

A auga do mar aprovéitase tamén mediante a técnica da desalinización na que España ocupa
o primeiro lugar da UE e o oitavo do mundo na producción de auga desalgada, con máis de 700
plantas. Estas localízanse nas zonas onde hai máis escaseza de recursos hídricos (Canarias,
Baleares, Ceuta, Alacant, Murcia e Almería).

As obras para mellorar a calidade da auga son as plantas potabilizadoras (tratan as augas que
se van beber) e as plantes depuradoras (tratan as augas residuais). Ultimamente, o problema de
contaminación de augas debido ás verteduras de augas residuais urbanas e industriais correxiuse
grazas ao control máis estrito sobre as verteduras, así como tamén a obriga de instalar depuradoras.
Tamén se tende a incentivar procesos de reproveitamento de augas, que se ben non son potables,
son axeitadas para algúns procesos industriais, para regadío e para mantemento e limpeza de zonas
urbanas.

Vocabulario - Tema 3

Cunca fluvial: Rexión na que as augas se escurren seguindo liñas converxentes e que constitúe a
área de alimentación dun río. A delimitación das cuncas hidrográficas en España débese a que o
relevo marca claramente as liñas divisorias de augas. Cada conca organízase administrativamente
desde 1926 dentro dunha Confederación Hidrográfica, coa finalidade de estedar e explotar as
infraestructuras no territorio da conca, e xestionar o dominio público hidráulico da mesma.

Estiaxe: Período durante o que os ríos alcanzan un caudal máis baixo; en España adoita suceder nos
meses de verán. A estiaxe é moito máis acusada nos ríos da vertente mediterránea, como
consecuencia da seca estival.

Marisma: Terreo pantanoso, de auga salada, situado nas proximidades da costa, case sempre
próximo ás desembocaduras de ríos. Un exemplo en España serían as marismas do Guadalquivir.


